
Vyasamaharshiproktam Rudra Stotram

வ்யாஸமஹர்ஷிப்ரோக்தம் ருத்³ரஸ்தோத்ரம்

வ்யாஸ உவாச ।
நமோ ருத்³ராய மஹதே தே³வதே³வாய ஶூலிநே ।
த்ர்யம்ப³காய த்ரிநேத்ராய யோகி³நாம் கு³ரவே நம:॥ 1॥
நமோऽஸ்து வாமதே³வாய மஹாதே³வாய வேத⁴ஸே ।
ஶம்ப⁴வே ஸ்தா²ணவே நித்யம் ஶிவாய பரமேஷ்டி²நே ॥ 2॥
நம: ஸோமாய ருத்³ராய மஹாக்³ராஸாய ஹேதவே ।
ப்ரபத்³யேऽஹம் விரூபாக்ஷம் ஶரண்யம் ப்³ரஹ்மசாரிணம் ॥ 3॥
மஹாதே³வம் மஹாயோக³மீஶாநம் சாம்பி³காபதிம் ।
யோகி³நாம் யோக³தா³தாரம் யோக³மாயாஸமாவ்ரு’தம் ॥ 4॥
யோகி³நாம் கு³ருமாசார்யம் யோகி³க³ம்யம் பிநாகிநம் ।
ஸம்ஸாரதாரணம் ருத்³ரம் ப்³ரஹ்மாணம் ப்³ரஹ்மணோऽதி⁴பம் ॥ 5॥
ஶாஶ்வதம் ஸர்வக³ம் ஶாந்தம் ப்³ரஹ்மண்யம் ப்³ராஹ்மணப்ரியம் ।
கபர்தி³நம் காலமூர்த்திமமூர்த்திம் பரமேஶ்வரம் ॥ 6॥
ஏகமூர்த்திம் மஹாமூர்த்திம் வேத³வேத்³யம் தி³வஸ்பதிம் ।
நீலகண்ட²ம் விஶ்வமூர்த்திம் வ்யாபிநம் விஶ்வரேதஸம் ॥ 7॥
காலாக்³நிம் காலத³ஹநம் காமத³ம் காமநாஶநம் ।
நமஸ்யே கி³ரிஶம் தே³வம் சந்த்³ராவயவபூ⁴ஷணம் ॥ 8॥
விலோஹிதம் லேலிஹாநமாதி³த்யம் பரமேஷ்டி²நம் ।
உக்³ரம் பஶுபதிம் பீ⁴மம் பா⁴ஸ்கரம் பரமம் தப:॥ 9॥
இதி கூர்மபுராணே பூர்வபா⁴கே³ த்ரிம்ஶாத்⁴யாயாந்தர்க³தம்
வ்யாஸமஹர்ஷிப்ரோக்தம் ஶிவஸ்தோத்ரம் ஸமாப்தம் ।
கூர்மபுராணே பூர்வபா⁴கே³ 30/44-52

